
Twee Nederlandse militere attaches in die
Anglo-Boere-oorlog: luitenante C. J. Assel-
bergs en M. J. Nix

Verskeie neutrale moondhede het in 1899 en
1900 militere waarnemers - gewoonlik weens
hul diplomatieke status militere attaches ge-
noem - na die oorlogvoerende leers in Suid-
Afrika gestuur om verslag van die oorlogvoe-
ring te doen. Onder hulle was nie minder as
vier Nederlandse beroepsoffisiere, die hoogste
aantal deur 'n neutrale land gestuur. AI vier
het uit Nederland gekom en was by die re-
publikeinse strydmagte, want blykbaar was
geen Nederlandse offisier bereid om aan die
onsimpatiek geagte Britse kant te dien nie.
Twee van hulle, te wete luitenant L. W. J. K.
Thomson en kaptein Jonkheer J. H. Ram', is
gedetasjeer deur die Koninklijke Nederland-
sche Leger. Twee ander offisiere, luitenant
C. J. Asselbergs en luitenant M. J. Nix, is
afgevaardig deur die Koninklijke Nederlandsch-
Indische Leger (bekend as KNIL). het gedien
in Nederlands Oos-Indie en was vir stu die in
Nederland. Ek wil verder die aandag tot die
twee laasgenoemde Nederlandse offisiere be-
paal, 'n lewenskets van hulle gee en daarna
my vertaling van Asselbergs se verslag oor
die geveg by Sannaspost op 31 Maart 1900 in
die Militaire Gids van Februarie 1904 laat
volg.

Lu'tenant Carolus Johannes Asselbergs. 1869-
1949

Die onderstaande biografiese mededelings oor
Asselbergs is ontleen aan sy "staat van
dienst" ir. die stamboek van KNIL-offisiere,
aanwesig in die ministerie van Binnenlandse
Zaken in Den Haag, en aan 'n vraaggesprek
met hom wat op 29 en 30 Maart 1939 in die
Dagblad van Noordbrabant en Zeeland in
Breda gepubliseer is.

Hy is gebore in die ou vesting- en garnisoen-
stad Bergen op Zoom in Suid-Nederland op
28 Maart 1869 as seun van Petrus Johannes

Asselbergs en van Johanna Daverveldt. Aan
die Koninklijke Militaire Academie te Breda is
hy tot kadet viI' die infanterie in Oos-Indie
opgelei. Daar het in 1873 op Noord-Sumatra
die Atjeh-oorlog uitgebreek, 'n guerrilla wat
hom tot 1904 voortgesleep het en aan jong
offisiere geleenthede gebied het om hulle te
onderskei en bevordering te kry. Op 23 Mei
1891 het Asselbergs as tweede luitenant, 22
jaar oud, na Oos-Indie vertrek. Hy kom by die
17de bataljon te Padang op Wes-Sumatra on-
der owerste Vrakkers. In 1895 neem die re-
gering 'n fermere houding teen die opstandige
Atjehse hoofde aan en stuur die Goewerneur-
Generaal generaal Vetter as goewerneur met
'n groot troepemag na Atjeh. Asselbergs is
toe tot eerste luitenant by die tweede batal-
jon en tot adjudant van die nuwe goewerneur
en later van die se opvolgers benoem. Dit was
inspannende krygsdiens, het hy in 1939 ver-
tel. Elke dag het 'n derde van die troepemag
'n tog na die binneland onderneem en teen
die aand teruggekeer. Die militere het dus van
elke drie dae een in die veld deurgebring,
maar die adjudant moes daagliks om 5 uur
vm. opsaal om die troepe te vergesel. Op een
van die togte het generaal De Moulin 'n nood-
lottige sonsteek en Asselbergs berri-berri ('n

1) 1. Ploeger, "Verslae van neutrale militere waarnemers ty-
dens die Anglo-Boereoorlog: Kapt Jonkheer 1. H. Ram";
in Militaria, Militer-Historiese Tydskrif (van die Suid- Afri-
kaanse Weermag), 4de jaargang no. 2, 1974, p.1-12. Die
Russiese milltere attache luitenant-kolonel Romyko-Gurko

wat by die Boereleer gedetasjeer is, het op 30 Januarie
1900 uit Pretoria aan die Generale Staf in Sint Petersburg
(nou Leningrad) geskryf: "So far only Holland has followed
Russia's example (dit is die uitstuur van militere waar-
nemers na die Boereleer) and that is because the British
government has refused her request to send a mil itary
attache with the British forces." (bron: Staatsargief van die
U.S.S.R. in Moskou, vertaling ~eur mevrou E. Foxcroft van
UNISA, Pretoria, ongepubliseerd).
Dit is moontlii, dat die Britse regering Nederlandse milit,,,e
attaches by die Britse leer in Suid-Afrika geweier het,
maar dit sou tog vreemd wees, want die Britse regering
het wei militere attachees U1t ander neutrale lande wat
Brittanje ewemin goedgesind was, toegelaat: ek dink hier-
by aan Frankryk en Rusland. Die Britse diplomatieke be-
trekkinge met Duitsland, die V.S.A. en Japan was tydens
die Anglo-Boere-oorlog baie goed, dus attaches uit die
lande het geen besware by die Britse regering ontmoet nie.

ingewandsiekte) opgedoen. Vir sy herstel is
hy na Java gestuur en na sy herstel word
hy adjudant by die 18de bataljon in Buiten-
zorg.

Op 7 September 1898 is hy vir voortgesette
militere opleiding na die hoere krygskool in
Den Haag, Nederland, gestuur. By Koninklijk
Besluit van 27 Desember 1899 NO.7 is hy "in
het belang zijner verdere voring in algemeene
krijgskundige richting uitgezonden naar Zuid-
Afrika, teneinde in de gelegenheid te worden
gesteld om als militaire attache de krijgsver-
richtingen te volgen bij den staf der zich te
velde bevindende legermacht van de Zuid-
Afrikaansche Republiek en den 0 ranje- Vrij-
staat"2.

Ons is nie oor sy reis na die Boererepublieke
in 1900 ingelig nie en het hom eers in die
geveg by Sannaspost ontmoet. Dit was die
laaste geveg wat hy bygewoon het. In die
vraaggesprek in 1939 gepubliseer vertel hy
dat die veertien militere attaches by die
Britse leer gedetasjeer steeds by mekaar ge-
bly, al die gewenste inligting ontvang en van
die uitgebreide organisasie aan die Britse kant
geprofiteer het. Aan die Boere se kant was
die lewe van die attaches volgens hom baie
moeiliker: daar was min organisasie en hulle
was geheel op hulself aangewys wat kos en
onderdak bet ref; die beste was om hulle
by die kommando's aan te sluit, al die
Boere se veldtogte en die ongemakke daarvan
te deeI en te poog om wat van die oorlog te
sien sonder om daarvan die slagoffer deur
gevangename, verwonding of dood te word.
Weens die moeilikheid van die lewe aan die
Boere se kant vir die attaches het volgens
Asselbergs die leerbevel in Nederland ver-
stan dig gehandel deur redelik jong offisiere as
attache na Suid-Afrika te stuur ten spyte
van die kritici wat liewers offisiere met ruim
ervaring wou afvaardig.

Hy verswyg egter dat die attaches se bewe-
gings aan die Britse kant strik beperk was en
dat hulle in die periode van Britse neerlae
sorgvuldig weg van die front gehou is; eers
toe die krygskans met Cronje se beleering
gekeer het, het die Britse leerbevel hulle toe-
gelaat om die front by Cronje se omsingelde
laer te besigtig3

• Die attaches by die Boere-
leer daarenteen het altyd volledige bewegings-
vryheid geniet toe kolonel Goerko en luite-
nant Thomson na 'n gevangeskap by die Britte

na die Boereleer teruggekeer het, is hulle daar
weer hartlik verwelkom.

Met luitenant Nix en vier ander militere at-
taches het Asselbergs die krygsraad van die
presidente Kruger en Steyn en die Boeregene-
raals te Kroonstad op 17 Maart 1900 byge-
woon en hulle by generaal De Wet aangesluit.
Hulle het De Wet op sy veldtog in Maart
1900 en in die geveg by Sannaspost op 31
Maart gevolg. Asselbergs het van hierdie ge-
veg 'n verslag gepubliseer in die Militaire Gids
(Nederland) van Februarie 1904, p.58-74.

2) Extract uit het Stamboek der Heeren Officieren van het
Leger in Nederlandsch-Indie betreffende den kapitein Assel-
bergs. Carolus Johannes, aanwesig in die Ministerie van
Binnenlandse Zaken, afdeling Overzeese pensioenen, Den
Haag, Ek dank die Extract asook die Extract betreffende
luitenant M. J. Nix, vermeld in noot 4, en 'n fotokopie van
die vraaggesprek met Asselbergs in die Dagblad van
Noordbrabant en Zeeland op 29 en 30 Maart 1939 en foto-
portretle van Asselbergs en Nix aan luitenant-kolonel G. J.
van Ojen Jr.. hoof van die Sectie Krijgsgeschiedenis van
Ministerie Verdediging in Den Haag.

3) E. Foxcroft, Russia and the South African War, ongepubli-
seerde boekmanuskrip; Mevrou E. Foxcroft is senior lektrise
in Russies by die Universiteit van Suid-Afrika te Pretoria.

Fotoportret van kaptein Carolus Johannes Asselbergs
op gevorderde leeftyd uit die gedenkboek van die
Technisch Adviesbureau Asselbergs en Nachenius te

Breda, 1900-1950, p 50

Met hierdie geveg is sy waarnemings van
die Anglo-Boere-oorlog beeindig. Luitenant
Nix is naamlik ernstig gewond; Britse offisiere
het Asselbergs gehelp om 'n ambulans te vind
en Nix op 1 April na die Britse militere hospi-
taal in Bloemfontein te vervoer. Asselbergs
vermeld sy ontmoeting met die Britse offisier
die Prins van Teck snags in 'n kamp en sy
besoek aan generaal French se hoofkwartier
in Bloemfontein. Terugkeer na die Boerekom-
mando's deur die gevegslinie is hom blykbaar
geweier. Hy het via Kaapstad na Durban ge-
reis, blykbaar om oor Lourengo Marques na
Transvaal te gaan en hom daar weer by die
Boereleer aan te sluit, na die voorbeeld van
die Russiese attache, luitenant-kolonel Goer-
ko, en die Nederlandse attache, luitenant
Thomson, wat enkele weke tevore saam deur
die Britte gevang is.

Tydens Asselbergs se besoek aan die Neder-
landse konsulgeneraal in Durban het hy ern-
stig siek geword. Sy siekte was volgens sy
vermoede die gevolg van die drink van water
uit die Koornspruit by Sannaspost wat na die
geveg met Iyke van mense en diere besmet
was. Ek vermoed dat hy aan maagkoors of
tifus gely het, siektes wat in die oorlog baie
slagoffers onder Boere en Britte geeis het. Hy
is verpleeg in die hospitaal van die Kanadese
Susters van die Heilige Hart in Natal en het
vir sy herstel honderd dae in die Drakensberge
deurgebring. Na sy herstel wou hy terug na
die Boereleer maar die hoofkwartier van die
Nederlandse leer het hom teruggeroep.

In die hoere krygskool in Den Haag het hy
sy stu die voortgesit en ook 'n uitgebreide
verslag oor sy waarneminge in die Anglo-
Boere-oorlog geskryf. Dit het saam met die
verslae van die twee ander Nederlandse at-
taches Thomsom en Ram in die Nederlandse
argiewe verdwyn en dit is onlangs terugge-
vind. Sy gesondheid het deur sy siekte
gely, sy linkerbeen was nie meer reg nie en
op 1 Desember 1903 is hy medies tydelik on-
geskik vir diens in Oos-Indie verklaar en een
jaar met verlof gestuur. Op 1 Julie 1904 is hy
op mediese gronde eervol met toekenning
van pensioen ontslaan; hy vertel dat die arts
hom na 'n geneeskundige ondersoek gese het:
Meneer, u is niet goed meer voor tamboer.

Sy veelbelowende militere loopbaan was daar-
mee beeindig, hoewel sy invaliditeit nie ern-
stig was nie. Hy moes toe 'n bestaan in die
burgermaatskappy vind. Dit het hy met toe-

wyding en groot sukses klaargespeel. Die
Minister van Buitenlandse Zaken, baron van
Lynden, het hom kort tyd gedetasjeer by die
afdeling vir Afrika-aangeleenthede in sy mini-
sterie. Ge'inspireer deur jonger broers wat
aan die universiteit in Delft tegniek stu deer,
het hy in die tegniek gegaan en deur self-
stu die gevorder. Hy het in Breda in 1904 'n
klein tegniese adviesburo met een werknemer
geopen. In 1939 had hy 70 man personeel in
sy diens. Hy is begunstig deur die industria-
lisasie van die nog grotendeels agraries-kom-
mersiele Nederland na 1900 en die groot
vraag na tegniese advies in sy agrariese woon-
gebied Noord-Brabant. Daar het onder meer
die beetwortelsuikerindustrie hom uitgebrei
en hy het hom toegele op die stoomtegniek
in die industrie. Danksy twee voordragte oor
die onderwerp vir die Delftse universiteits-
vereniging "Leeghwater" is hy later saam
met twee professore tot erelid daarvan be-
noem.

In Breda het hy nie slegs 'n bloeiende bedryf
gestig nie maar ook verskeie leidende funk-
sies in die verenigingslewe vervul en die bur-
gerwag georganiseer en gelei; daarin kon hy
sy militere aanleg botvier; ook die groot snor
met opstaande punte wat hy steeds gehand-
haaf het, was 'n herinnering aan sy offisiers-
loopbaan. Op sy sewentigste verjaardag op 28
Maart 1939 is hy deur sy stadgenote gehul-
dig. Hy is op 11 Desember 1949 in die stad
oorlede.

Luitenant Matthijs Jan Nix, 1874-1900

Die tweede waarnemer van die KNIL met die
status van militere attache was Asselbergs
se ongelukkige metgesel luitenant Nix. Hy is
gebore in Batavia op 1 Junie 1874 as seun
van Louis Ferdinand Nix en Frederika von
Jett de Bruyn. Hy het uit 'n geslag van Neder-
landse leeroffisiere gestam '. Die reeks begin
met die Duitse militer Friedrich Ernst Nix,
gebore te Niedermitlau in 1748 en oorlede te
Ede in Gelderland in 1820, getroud met Elisa-
beth Smit te Leiden in 1776 en in diens van
die regiment Guarde-Dragonders waarin hy tot
oppercommandeur opgeklim het.

4) My bronne vir die militere loopbaan van M. 1. Nix is die
Extract vit het Stamboek der Heeren Officieren, vermeld
in noot 2 hierbo. My bron vir die geslag Nix is mnr. M. J.
N,X, die gelyknamige neef van Ivitenant Nix, tans wonend
te Irene by Pretoria.

Sy seun Ferdinand Louis Nix is gebore in Den
Haag in 1788 en oorlede in 's-Hertogenbosch
(Den Bosch) in 1858. Hy was in Nederlan~~~e
militere diens van 1806 tot 1810 en in die:':>
van Napoleon se leer in 1810-13, die jmo t08
Nederland by die Franse keiserryk ingalyf was.
Hy is by Stralsund in Noord-Duitsland gewond
en deur I<osaksoldate uit Rusland na Neder-
land gebring. Op 22 Maart 1814, na die vcr-
trek van die Franse besetting, is hy as ser-
sant vir die nasionale milisie opgeroep, nou
om teen Napoleon te veg. Ek weet nio of hy
aan die slag by WJterloo deelgeneem het nie.
Hy het sy mi!:5re loopbaan besillit as eerste
luitenant en mOljoor derde klas by die garni-
soen te 's-Hertogenbosch in 1840. D<lar is hy
in 1858 oorlede.

Sy seun Louis Ferdinand Nix is gebore in 's-
Hertogenbosch, \Vaal' sy vader by die garni-
soen gedi611het, in 1837 en oorlede te Haar-
lem in 1905. Hy het in 1853 as soldaat begin
en opgeklim tot mQjoor; 'n rang wat hy in
1878-81 beklee het tot sy eervolle ontslag.
Hy het aan oorloa in Nederlands Oos-Indie

Die portret van luitenant Matthijs Jan Nix is ontleen
aan die 'Militaire Spectator', jaargang 1900, p 600

I .

teen die ingebore bevolking deelgeneem, in
1859 as ereteken die krllis van die militere
ekspedisie na Boni op Celebes ontvang en in
1874 die hoe onderskeiding die Militaire Wil-
lemsorde vierde klas weens sy optrede in die
t\"'eede ekspedisie in Atjeh, 'n ander herd van
onrus in Oos-Indie. Sy inboorlingsoldate het
hom "Majoor madjoe", dit beteken Majoor
Vorentoe (vOlI <lJn!) genoem.

MJUhijs Jan Nix het die tradisie van sy krygs-
haftige voorvadere gevolg en het die vierde
geslag va;l leeroffisiere in sy familie verteen-
woordig. In die I<oninklijke Militaire Akademie
is hy tot infanterie-offisier opgelei. By I<onink-
liJk Besluit van 27 Julie 1893 No. 42 is hy tot
tweede luitenant bevorder en op 17 Maart
1894 na Oos-Indie gestuur en by die tiende
infanteriebataljon van die I<NIL ingelyf. Nog
in 1894 is hy na die 7de en vervolgens na die
11de bataljon oorgeplaas. By besluit van die
Goewerneur-Generaal van 23 April 1896 No.
20 is hy tot eerste luitenant bevorder. Hy het
onder meer aan die veldtog op die eiland Lom-
bok in 1894 deelgeneem.

Ewenas Assolbergs is hy vir 'n opknappings-
kursus na Nederland gestullr. By I<oninklijk
Besluit van 27 Desember 1899 No. 38 is hy
ewenas Asselbergs aangewys om as militere
waarnemer van die KNIL by die republikeinse
strydmagte in Suid-Afrika te dien.

Op 31 Maart 1900 is hy in die geveg by
Sannaspost deur 'n kartetskoeel SW<largewond
en soos vermeld is deur 'n Britse ambulans
na die hospitaal in Bloemfontein gebring. Op
10 April is hy daar tydens 'n operasie om die
koei:H lIit esy ruggraat te verwyder oorlede.
Hy is begrawe op die algemene begraafplaas
in die stad. Besonderhede van sy verwonding
sal hieronder in die bespreking van die geveg
by Sannaspost vermeld word.

Sy ontydige dood het op sy kollega's, die an-
del' militere attaches in Suid-Afrika, diep in-
druk gemaak en het die groot gevare waar-
aan hulle aan die Boerekant blootgestel was,
aangetoon. Onder hulle het hegte vriendskap-
pe ontstaan. Die Franse attache, luitenant
Roger Raoul-Duval, vermeld Nix met waarde-
ring in sy boek 001' sy ervaringe in die Anglo-
Boero-oorlog. Hy skryf in sy opsomming van
sy kollega's: "Ek noem in die besonder luite-
nant Nix met wie ek vanaf ons eerste ont-

moeting die vriendskaplikste betrekking on-
derhou het. "5

Die geveg by Sannaspost

Hierdie bekende geveg is reeds dikwels be-
skryf in historiese verslae van die Anglo-
Boere-oorlog, byvoorbeeld die van L. Penning
en W. van Everdingen in Nederlands en van
L. S. Amery en M. H. Grant as redakteure
van uitgebreide werke in Engels';, in ooggetuie-
verslae van joernaliste, byvoorbeeld van M.
Davitt. H. C. Hillegas en Otto von Lossberg',
en in gepubliseerde en ongepubliseerde ver-
slae van militere attaches waarvan ek die van
kaptein Allum en luitenant Asselbergs onder
oe gekry het'. Die hoofpersoon in hierdie ge-
veg, generaal Christiaan de Wet self, het in
sy bekende boek oor die oorlog, De strijd
tusschen Boer en Brit", slegs 'n kort verslag
van die geveg gegee.

Asselbergs se verslag is helder en vereis slegs
enkele verduidelikings; daarom is hier geen
noodsaak tot uitvoerige weergawe van die
gebeurtenisse om Asselbergs in te lei nie.
Die belangrikste feite was in kart die vol-
gende.

Na die besetting van Bloemfontein deur
lord Roberts op 13 Maart 1900 het 'n groot
krygsraad van die staatspresidente en Boere-
generaals, wat deur die militere attaches by-
gewoon is, in Kroonstad op 17 Maart besluit
om naas die gereelde oorlogvoering met 'n
guerrilla of sluipoorlog teen die Britse leer te
begin. Dit beteken dat klein kommando's teen
die flanke, agterhoede en verbindingslyne van
die Britte sou optree en hulle skaad deur ver-
rassingsaanvalle gevolg deur vinnige aftog
indien noodsaaklik.

Lord Roberts het die waterleiding by Sannas-
post laat beset en generaal R. G. Broadwood
met 'n berede kolonne na die streek van
Thaba Ntchu gestuur. Generaal de Wet het 'n
aanslag op die waterleiding beplan. Met 'n
kommando van ongeveer 2000 burgers en ver-
gesel van ses militere attaches, onder wie
Asselbergs en i\lix, het hy op mars gegaan.
Op pad het sy verkenners hom berig dat
Broadwood op mars terug na Bloemfontein
was weens die druk wat die kommando onder
generaal Olivier by Thaba Ntchu op hom uit-
oefen. Broadwood se kolonne het ongeveer
1 800 mnn getel en was van twee batterye,
Q en U genoem, elk van ses veldkanonne,
vergesel.

De Wet het hom toe teen die terugtrekkende
kolonne gewend, sy kommando verdeel in 'n
groep van 1600 man onder die generaals Piet
de Wet (sy broer) en Froneman met vyf
Krupp-C 73-kanonne en een Maxim-Norden-
feldt onder luitenant C. Andersen, en 'n groep
van 400 man onder De Wet se bevel. Die eer-
ste groep moes die Britse kolonne met kanon-
en geweervuur verras en in Bloemfontein se
rigting dryf, die tweede groep is verdek in
die diep bedding van die Koornspruit opge-
stel, 'n systroom van die Modderrivier met n
drif wat die Britse kolonne moes passeer en
wat as hinderlaag vir hulle bestemd was.

Twee dae later, op 31 Maart, is die geveg
gelewer. Die Britte se verkenningswerk en
wagdiens was soos gewoonlik in hierdie
vroee oorlogsfase baie swak en Piet de Wet
se kanonvuur kort na sonsopgang het Broad-
wood se kamp dan ook geheel verras. Die
konvooi waens met voorrade en die batterye
Q en U is vinnig ingespan en het na die
Koornspruit beweeg soos De Wet beplan het.
Daar IS die konvooi deur Christiaan de Wet se
burgers verras, in stilswye ontwapen en ver-
der gestuur. Eers toe dit te laat was, het 'n
Britse offisier die alarm gegee. Asselbergs ver-
tel in sy verslag dat De Wet aan 'n Engelse
kaptein opgedra het om terug te ry na die
Britse troepe en hulle te beveel om hulle oor
te gee. Die kaptein het teruggery en wat hy
tot die Britse troepe gese het is onbekend,

5) Roger Raoul-Duval, Au Transvaal et dans Ie Sud-Africain
avec les attaches militaires; librairie Ch. Delagrave, Parys
1902, p.174.

6) L. Penning, De oorlog in Zuid-Afrika, 3 dele; Rotterdam,
1900-1902.W. van Everdingen, De oorlog in Zuid-Afrika, 2
dele; Delft, 1902-1905.
L. S, Amery, red" The Times history of the War in South
Africa, 7 dele; Londen, 1900-1909,
F. M. Maurice en M. H. Grant, red., History of the War
in South Africa 1899-1902, 4 dele; Londen, 1906-1910.

7) Michael Davitt, The Boer fight for freedom; New York,
1902 (derde druk).
H. C, Hillegas, With the Boer forces; Londen 1901 (tweede
druk) - Hillegas was korrespondent van The New York
World.
Otto von Lossberg, Mit Santa Barbara in Sudafrika; Histo-
risch-Politischer Verlag Rudolf Hofstetter, Leipzig, 1903,
202 pp. O. v. Lossberg was artillerie-offisier in diens
van die Boere.

8) Ongepubliseerde verslag van kaptein Julius Allum in die
Ryksargief te Oslo, Noorwee, Oorlogsargief. Generale Staf
XIV A Nr. 325, gedateer Stavanger, 9 Februarie 1906. Die
verslag is uitvoerig aangeha"' in die bydrae van C. de
Jong, "Verslae van neutrale militere waarnemers tydens die
Anglo-Boere-oorlog: Kapt 1. Allum," in Militaria, Militer.His.
toriese Tydskrif, 4de jaargang NO.1, 1974, p.1-34.
C. 1. Asselbergs, "Het gevecht bij Sanna's-Post", In
Militaire Gids (Nederland), Februarie 1904, p.58-74. Die
vertal ing van hierdie artikel in Afrikaans volg nn die
onderhawige bydrae in Militaria.

9) C. R. de Wet, De strijd tusschen Boer en Brit; Amsterdam-
Pretoria, 1903, hoofstuk 9.

I

maar hulle het skielik omgedraai in plaas van
hulle oor te gee. Daarom het die Boere in die
Koornspruitbedding na 'n teken van De Wet
die vuur op hulle geopen en het die geveg be-
gin. Van die battery U is so baie trckdiere
neergeskiet dat die Britte slegs een van 50S

kanonne in veiligheid gebring het.

Broadwood het nie geweet dat sy mag ster-
ker as die versteekte Boere in die Koorn-
spruitbedding was, het versuim om hulle
kragtig aan te val en het na die suide weg-
getrek met agterlating van sy konvooi, sewe
van sy twaalf kanonne - waaronder die
battery U - en 425 gevangenes. Vyf van die
ses kanonne van die battery Q is slegs dank-
sy veel vertoon van moed in veiligheid ge-
bring. Versterking uit Bloemfontein met artil-
lerie het te laat gekom om Broadwood se
verlore slag te wen. Enkele dae later het die
Boere die waterleiding verniel en daarmee die
Britte in Bloemfontein ernstige ongerief be-
rokken.

Vir die militere attaches was die geveg by
Sannaspost 'n hoogtepunt waaroor die mees-
te graag uitgewei het1o.As opgeleide Europese
beroepsoffisiere met krygservaring in ander
lande was hulle gewoonlik vol kritiek op die
tug onder die republikeinse burgers en op die
strategie van baie van die Boeregeneraals,
hoewel hulle ook die Britse leer se foute en
nalatighede beklemtoon het. Maar verskeie
attaches wie se verslae ek gesien het, is
vol lof oor die deursig en slimheid waarmee
generaal De Wet by Sannaspost aan die on-
verwagte oormag van Broadwood se kolonne
die hoof gebied het en die hinderlaag beplan
het en oor die stiptheid waarmee die voor-
heen wankelmoedige burgers De Wet se be-
vele uitgevoer het. Die attaches noem die
geveg by Sannaspost 'n taktiese oorwinning
vir De Wet en 'n belangrike versterking van
die moreel onder die terneergeslane burgers.

Asselbergs se verslag wat hierna volg, maak
'n betroubare en objektiewe indruk. Hy be-
gaan die vergissing dat hy generaal Frone-
man en nie Piet de Wet as bevelhebber van
die kommando wat Broadwood moes opja,
vermeld, waar ander gesaghebbende skrywers
Piet de Wet as die bevelhebber noem. Sy
eindoordeel oor die Boere se optrede is baie
gunstiger as die oor die Britte. As Europees
opgeleide offisier kon hy nie nalaat om te
betreur dat die Boere hul sege nie vollediger
gebruik het nie, dat Christiaan de Wet die

voordeel van die verrassing te vroeg prysge-
gee het en dat Froneman (dit moet Piet de
Wet wees) die terugtrekkende Britte nie krag-
tiger agtervolg en hulle afbreuk gedoen het
nie.

Die noodlottige verwonding van luitenant Nix
Ten weste van die Koornspruit, dus agter
Christiaan de Wet se burgers in die bedding
van die spruit, rys 'n lae heuwel Opll. Dit was
'n aantreklike posisie om vandaar die slag-
veld te observeer en daarom het enkele at-
taches hulle op die heuwel begeef; hulle
was kaptein Reichman, luitenant Nix, kaptein
Demange en moontlik sy adjudant, luitenant
Duval. Maar die Boere het spoedig in die oor-
log ondervind dat die Britse artillerie by voor-
keur dergelike heuwels wat duidelik teen die
horison afsteek, bestook, hulle het by voor-
keur die heuwels onbeset gelaat en stelling
voor of tersy van die hoogtes ingeneem, so-
dat die meeste Britse granate oor hul koppe
gesuis het. Daarom het kaptein Allum en
luitenant Asselbergs doelbewus by die bur-
gers onder in die bedding gebly waar hulle
baie veiliger vir die Britse vuur was. Allum
het dan ook later geskryf: "Dit het ook geblyk
dat die een Nederlandse attache (t.w. Assel-
bergs) en ek wat verkies het om ons by
(Christiaan) de Wet aan te sluit, in die voor-
ste linie betreklik veilig was, terwyl die drie
orige attaches wat verkies het om plek in
te neem op die hoogte agterwaarts, hewig
blootgestel was; een van hulle (t.w. Nix) is
gedood"12.

Die battery Q het begin skiet, eers op die
koppie aan die ander kant van die Koorn-
spruit, daarna op perde en muile op die
oewers van die spruit. Die Boere in die bed-
ding het eers op die battery gevuur toe dit
wou wegry en hul Mausers het so baie trek-
diere neergeskiet dat die Britte een van die
ses kanonne moes prysgee.

Die vuur van battery Q het baie min uitgerig,
maar enkele kartetse het bo die koppie as
dankbare doelwit ontplof. Op die koppie het
drie of vier attaches staan en kykl3, 'n Kartets-

10) Ek verwys hier na die geskrifte in noot 8 genoem.
11) Kyk die reproduksie van die sketskaart van Sannaspost wat

by Asselbergs se artikel in die Militaire Gid. van Februarie
1904 gepubl iseer is.

12) Kaptein Allum, "Taktiske erfaringer fra boerkrigen"; in
Norsk militaert lidsskrilt, 55ste deel, Oslo, 1902, p.58

13) Allum, La.p. noot 12; Asselbergs, "Die geveg by Sannas-
post"; O. von Lossberg, Mit Santa Barbara in Sudafrika,
p.52.

Scientia Militaria, South African Journal of Military Studies, Vol 5, Nr 1, 1975. http://scientiamilitaria.journals.ac.za



koeel het Nix getref, van bo af deur sy skouer
langs sy werwelkolom beweeg en vasgesteek.
Hy is ernstig gewond.

'n Noord-Amerikaanse joernalis, Howard C.
Hillegas, het aan die Boere se kant verskeie
gevegte bygewoon, onder meer by Sannas-
post, en in sy boek With the Boer forces
(Londen, 1901, 318 pp.) 'n romanties ge-
kleurde en baie onnoukeurige verhaal van Nix
se verwonding gedoen; die verhaal is deur
ander skrywers oorgeneem, onder andere deur
die ler Michael Davitt en die Nederlander L.
Penning. Hillegas vermeld dat Nix en die an-
der attaches hulle tydens die hele geveg in
die bedding van die Koornspruit bevind het;
Nix en twee of drie ander attaches was eg-
ter op die koppie meer agterwaarts. Hillegas
noem onder die attaches luitenant Thomson,
maar hierdie Nederlandse offisier was tesaam
met luitenant-kolonel Goerko in Britse ge-
vangeskap of op pad na die rupublieke via
Kaapstad en Lourengo Marques. Hillegas se
verhaal dat die swaargewonde Nix op die

koppie aan kaptein Reichman 'n brief aan sy
vrou (in Engels?) dikteer terwyl die Britse
bomme rondom hulle ontplof, Iyk meer ro-
monties as waaragtig: een neutrale slagoffer
van die Britse geskut moet as reeds een te-
veeI beskou word.

Hillegas skryf op bls. 168 en 169 van sy boek:
"Down in the valley, near the (Koorn)spruit,
the foreign military attache's in uniforms quite
distinct were watching the effect of the Brit-
ish artillery on the saddle belonging to one
of their number. 'They will never hit it', volun-
teered one, as a shell exploded ten yards dis-
tant from the leathern mark. 'They must think
it is a crowd of Boers', suggested another,
when a dozen shells had fallen without in-
juring the saddle. Fifteen, twenty tongues of
dust arose, but the leather remained unmar-
red by scratch or rent, and the attache's be-
came the target of the heavy guns. 'I am hit',
groaned Lieutenant Nix, of the Netherlands-
Indian army, and his companions caught him
in their arms. Blood gushed from a wound in

I

Groepsfoto in die Hogere Krijgsschool te 's-Gravenhag e, kursus 1900-1903. Die sesde offisier in die agterste
ry, van links af, is die eerste luitenant C. J. Asselbergs

the shoulder, but the soldier spirit did not de-
sert him. 'Here, Demange!' he called to the
French attache, 'Hold my head. And you,
Thomson and Allen"!, see if you cannot bind
this shoulder.' The Norwegian and Hollander
bound the wound as well as they were able.
'Reichman!' the injured man whispered, 'I am
going to die in a few minutes, and I wish you
would write a letter to my wife.' The Ameri-
can attache hastily procured paper and pencil,
and while shells and shrapnel were bursting
over and around them the wounded man dic-
tated a letter to his wife in Holland. Blood
flowed copiously from the wound and stained
the grass upon which he lay. He was pale as
the clouds above him, and the pain was
agonising, but the dying man's letter was fil-
led with nothing but expressions of love and
tenderness."

Volgens die aanhaling uit Hillegas se boek
vertel hy 'n anekdote wat moontlik nie his-
tories is nie maar nietemin 'n denkbeeld van
die gees by sommige buitelandse militere,
veral offisere, gee waarvoor die Boere min
begrip en waardering kon toon. Op kort af-
stand van die attaches op die koppie het
'n leersaal gele. Verskeie Britse granate het
by die saal neergeval. Die Boere sou vinnig
dekking gesoek het maar dit was benede die
waardigheid van die attaches. Vir hulle was
die ideale houding van die offisier om sonder
dekking die vyandelike vuur te trotseer.

Ek het reeds vermeld dat luitenant Asselbergs
sy swaar gewonde kollega opgesoek en vir
hom 'n Britse ambulans na die militere hos-
pitaal in Bloemfontein gevind het. Luitenant
Duval het op p.212-213 van sy boek geskryf:
"Maar die wond was dodelik ondanks die
bekwaamheid van die Londense mediese spe-
sialiste wat gelukkig daar was en wat slegs
sy verskriklike pyn kon verlig; die ongelukkige
luitenant het in die hospitaal op 10 April
(1900) tydens die operasie wat volstrek nood-
saaklik geag is, gesterf. Luitenant Nix was
getroud en vader van twee jong kinders. Sy
dood was 'n treurmare vir almal wat hom

geken het, vir die regering van Transvaal en
selfs vir die Britse leer wat in hom die edele
verteenwoordiger van 'n bevriende nasie ge-
eer het. AI die militere attaches het in vol-
maakte harmonie saamgeleef en die grootste
hartlikheid het tussen hulle bestaan. Die droe-
wige ongeluk wat hul kameraad getref het.
het die bande wat hulle verenig nog versterk."

Ons mag inderdaad aanneem dat Nix se dood
op sy kollega's en ook op die Boere indruk
gemaak het, want verskeie deelnemers aan
die oorlog vermeld die voorval in hul gepu-
bliseerde herinnerings"'. Van Everdingen en
Penning maak melding van Christiaan de Wet
se ontroering toe hy van Nix se verwonding
gehoor het. Volgens Van Everdingen het De
Wet Nix gegroet maar hy noem geen bron
nie. Op bls. 107 van sy boek skryf hy: "Het
had generaal De Wet, even goedhartig als
dapper, de tranen in de oogen doen springen,
toen hij den jongen, braven officier zwaar
gewond in een hoeve moest achterlaten. Zijn
paardencommando had namelijk geen vol-
doende ambulance bij zich en met trillende
stem drukte hij hem de hand en betuigde zijn
innige spijt hem aldus in Engelsche handen
te moeten laten ... Wie weet, hoe generaal
De Wet over de Engelschen dacht, begrijpt,
hoezeer die spijt welgemeend was. Zoo stierf
een veelbelovend landgenoot in het hoof-
kwartier van Lord Roberts, die zijn stoffelijk
overschot met militaire eerbewijzen liet be-
graven".

Daar is nog twee openbare herinneringe aan
Nix in Suid-Afrika; dit is sy grafsteen op die
begraafplaas in Bloemfontein en sy naam op
die muurbord aan die oostelike gewel van
die Nederduits-Hervormde kerkgebou aan die
Du Toitstraat in Pretoria. Die muurbord ver-
meld die name van lidmate van die Neder-
duits-Hervormde kerk wat deur die Anglo-
Boere-oorlog gesterf het.

14) Dil moe! wees Thomson en Allum.
15) Allum en Von Lossberg. beide t.a.p. nool 13 hierbo.

Foto van die muurbord links van die hoofillgang op die oostelike muur van die
Nederduits-Hervormde kerkgebou aan Du Toitstraat te Pretoria. Op die muur-
bord staan die name van enkele van die Nederduits-Hervormde en moontlik
andersgelowige Nederlanders en Oud-Nederlanders wat hul lewe deur die
Anglo-Boereoorlog verloor het. Die naam van die militere attache. luitenant
M. J. Nix. is in die regterry. nommer 6. Op die muurbord staan ook die name
van lede van die Hollanderkorps wat op 21 Oktober 1899 b~ Elandslaagte ge-
sneuwel het of aan wonde daar opgedoen beswyk het en wat vermeld is op
die gedenkteken vir die korps op die koppie waar die slag gelewer is. Die
name is: P. v.d. Broek. H. v. Cittert. D(r) H. J.. Coster (die luitenant). C. G.
de Jonge ('n luitenant). J. R. Lepeltak Kieft. J. Moora. J. P. Rumling. M.

Schaink en J. W. Wagner Jr

